
Lisensie Kennisgewing

Hierdie eBoek is gelisensieer vir u om persoonlik te geniet alleenlik. Hierdie eBoek mag nie her-verkoop word nie of aan ander mense geskenk work nie. Indien u hierdie boek wil deel met ‘n ander persoon, koop asseblief ‘n addisionele kopie vir elke ontvanger. Indien u hierdie boek lees en het dit nie gekoop nie, of dit was nie gekoop vir u eie gebruik alleenlik nie, koop dan asseblief u eie kopie.

Dankie dat u die harde werk van hierdie skrywer respekteer.

HOOFSTUK 01: DIE EERSTE DAG TERUG

“Woehoe, Sarah! Ek het nog nooit weer perd gery vandat ek ‘n kind was en my Pa my uit geneem het op Sondae middae na ete nie! Ek het vergeet hoeveel pret dit is. Watter roete gaan huis toe, lief?”

“Alle paaie gaan huis toe, Willy! Dis so lekker om te sien jy geniet jouself, my bok!” het sy vrou laggend geantwoord, haar donker rooi hare waaiend in die wind soos hulle galop op hulle manjifieke perde.

“So, daardie kant toe, dan?” het hy gewys na ‘n punt tussen die berge ‘n ent vorentoe.

“Ja, seker ...”

“Ek het gedink ek herken dit. Ek het altyd ‘n goeie sin vir rigting gehad ... Ek het in hierdie berge gewoon my hele lewe lank ... Net soos jy, my lief, of hoe?”

“Wen jou!” het sy onbegaan gelag en haar perd aangepor. Willy het hardop gelag soos verskeie dekades laas en het met sy perd agterna gejaag na waar Sarah ‘n effense voorsprong gehad het.

“Hie ha!” het hy geskree terwyl hy sy perd aanpor met sy knieë en het vorentoe gehurk. “Hie ha!”. In sekondes het hy opgevang en het hy oorgeleun om na sy vrou te skree, “Ek glo nie in jag net om te jag nie, maar ek wens amper daardie honde was nog by ons .... Die Honde van die Tussenwêreld, soos jy hulle genoem het, het jy nie?”

“Ja, my bok, maar hulle is by ons. Kyk agter jou.” En toe hy agtertoe kyk, het hy sewe groot, wit Ierse wolf honde met rooi, brandende oë wat agter hulle aan hardloop, gesien met hulle tonge wat uit hul monde hang. “Sjoe!” het hy geskree, “Ek kan nie glo ek het hulle nie gesien nie. Dis fantasties! So opwindend! Ek voel twintig jaar jonger.”

“En jy lyk dit ook, Willy.”

‘n Rukkie later, toe hulle die vallei binnery tussen die twee berge, het Willy weer nader geleun. “Oukei Sarah! Ons is gelyk op! Ons kan nie meer ver weg van die huis af wees nie, maar ek geniet myself so, dat ek nie nou wil teruggaan nie. Kan ons hier stop en net tussen die gras lê? Ons kan lekker gesels en met die honde speel terwyl die perde ‘n rukkie rus.”

“Natuurlik kan ons. Kies ‘n plek.”

Willy het sy perd ingetrek binne ‘n paar jaarts en gesê, “Dit sal net hier reg wees. Die gras lyk sag en groen en die uitsig is panoramies.” Hulle het altwee van die perde afgeklim en die honde het om hulle saamgedrom. “Ek het nie besef hoe moeg perdry mens maak totdat mens gestop het nie. My rug begin ook nou seer raak ....”

“Moenie daaroor dink nie, Willy. Jy sal binne oomblikke beter voel. Kom sit hier langs my.”

“Ek is nie perde man nie, soos jy weet, maar moet ons nie die perde kniehalter of iets nie.”

“Nie regtig nie, maar ons kan, as jy wil ... Na die suiping? Daar is een agter jou.” Willy het stadig omgedraai met sy hand op sy lae rug.

“’Dis snaaks! Ek het dit nie raak gesien toe ons op gery het nie.”

“Het jy nie, lief? Moenie daaroor bekommerd wees nie.”

Willy het teuels losserig om ‘n ses-voet Rowan vasgemaak en het langs sy vrou gaan sit. “Dis beter ... baie beter. Ek het myself in jare nie so baie geniet nie. Dis lekker om weer so baie tyd saam met jou te spandeer. Ek het jou gemis, jy weet, vandat jy oorlede is, of wat julle dit ook al noem hier. Ek het bietjie vergeet.”

“Ek weet my skat, ek weet, maar ek het jou nooit verlaat nie, jy weet. Nie regtig nie. Ek was altyd daar.”

“Maar ek kon jou nie sien of aan jou raak nie.”

“Toegegee, jy kon nie aan my raak nie, maar jy kon my soms sien, kon jy nie? En jy het met my gepraat ... nogal gereeld.”

“Ja, ek het seker, maar jy het nie geantwoord nie.”

“Ek hou daarvan om dink dat jy geweet het wat ek sê.”

“Ja, ek dink ek het geweet, terugskouend.”

“Ja, ek is seker jy het. Hoe voel jou rug nou?”

“My rug? O, my rug,” het hy gesê en dit gevryf. “Dis beter. Geen pyn meer nie. Dis asof ek my dit verbeel het.” Sarah het geglimlag na hom en aangehou om een van die honde te vryf wat knus in haar arm lê. 

“Hulle is rêrig lief vir jou, of hoe, hierdie honde?”

“Ja, en ek is regtig lief vir hulle ook. Ek kan my nie voorstel hoekom sommige mense hulle die Honde van Hel noem nie. Hulle sal nie ‘n vlieg seermaak nie.”

“Wel hulle is jagters, en hulle hou van eet, so ek reken hulle moet soms ... ek wou sê “doodmaak” maar ek reken alles is alreeds dood, so ... wat eet hulle? Gepraat van kos, ek begin ook honger word. Het jy dalk enige van daai toebroodjies by my begrafnis saam gebring?”

Sarah het na hom gekyk met ‘n vraende glimlag terwyl sy kyk hoe Willy probeer om die situasie waarin hy homself bevind te rasionaliseer. “As jy honger is, my skat, sal jy toebroodjies in my sak kry.” Hy het nooit daarvan gehou om in ‘n vrou se sak te kyk nie, selfs met permissie, so hy het sy hand ingesit en ‘n groot papiersak wat reg gevoel het, uitgehaal. “Dis die een,” het sy gesê. Willy het ‘n paar broodjies uitgehaal en toe die sak na sy vrou uitgehou.

“Nee dankie, my skat, ek eet skaars deesdae. Jy kan sê dat ek nie meer gewoond daaraan is nie.”

Willy het ‘n hap gevat terwyl sy praat, dit gekou en na haar gestaar. “Ons het nie meer nodig om te eet nie, of hoe?”

“Ons kan, as ons wil, maar dis nie nodig nie, nee. Sommige mense besef dit nooit nie en hulle eet asof hulle nog ‘n liggaam het om te onderhou.”

“So, die honde .... ook nie?” Sarah het haar kop stadig heen-en-weer geskud en gegrinnik, “so hulle jag en maak nie enigiets dood nie ...” Hy het na die perde gekyk, “maar daardie perde eet die gras!”

“Net omdat jy van hulle verwag om dit te doen...”

“En my rug? Dieselfde?”

Sarah het geknik, glimlaggend asof sy met ‘n kind werk wat pas ‘n eenvoudige probleem opgelos het. “En kyk hierna,” het sy gesê terwyl sy ‘n spieël uit haar sak haal sonder om te kyk.

“Ek lyk regtig twintig jaar jonger!” het hy uitgeroep en sy donker hare met sy vingers gekam. “En my hare het weer begin groei!”

“Jy het gesê jy voel twintig jaar jonger....”

“...en ek lyk so ...”

“Ja.”

Hy het opgehou eet en dit aangebied vir die naaste hond wat dit geneem het en heel gesluk het. Hy het na Sarah gekyk. “Jy wou hê hy moet, het verwag hy moet, so hy het,” het sy met ‘n skouer ophaling gesê. “Jy kan kry wat jy wil hê, so lank as wat mense of diere gewillig is om dit vir jou te gee, maar jy kan die toneel of wat ook al jy wil hê verbeeld soos wat jy dit wil hê, want dit maak niemand en niks seer nie, kan jou nie seermaak nie, aangesien ons almal sien en hoor wat ons wil sonder dat enigeen geaffekteer word daardeur.”

“Maak dit nie geselskap moeilik nie?”

“Het dit met ons?”

“Nee, nou dat ek daaraan dink, dit het nie, nè?”

“Wel, nie vir my nie, nee... Ook nie vir jou nie, lyk dit my. Maar ek kies om op jou golflengte te wees. Jy het nog nie probeer om met iemand anders te praat nie. Sommiges sal nie deel met ander nie of sal nie probeer om met mense wat hulle nie ken nie te kommunikeer nie, maar dis vir hulle om te besluit, dan nie?” Dis die wêreld waarin hulle kies om in te bly ... sommige mense hou van mense en kies om te help en ander nie, al is daardie groep baie kleiner. Meeste mense is basies vriendelik ... en help graag ... in verskeie grade, en die weg vorentoe is om vriendeliker te word en meer hulp aan te bied, as jy dit so wil stel ... Voorwaarts en Opwaarts!”

“Ek kan sien ek het baie om te leer.”

“Almal het baie om te leer, moenie bekommerd wees daaroor nie. Dis nie ‘n wedren nie, maar meeste siele wat hier arriveer het nodig om herinner te word hoe die lewe hier werk, omdat die maniere van Die Oppervlakte deel van hulle geword het, maar die indrukke verdwyn, as jy dit toelaat, glo my...”

“Dit gaan baie gewoond raak kos ... Dit kan ek sien ... of beteken dit ek veroorsaak probleme vir myself?”

“Dit is jou eie saak. Daar is niks verkeerd daarmee om bewus te wees van ‘n situasie nie, maar om daaroor te wonder of te bekommer kan dinge erger maak, of sal dit miskien erger maak. Daar is geen nodigheid om paranoïes te raak oor dit wat jy dink nie, dit is definitief die moeite werd om te weet wat jy dink bestaan en watter effek dit op jou bestaan kan hê... selfs al is dit dan nou tydelik...”

“Die probleem is dat in oneindigheid kan tydelik ‘n baie lang tyd word ... miskien duisende jare!”

“Ja, maar dit het nie nodig om ‘n probleem te wees nie... In oneindigheid is duisende jare minder as ‘n druppel in die oseaan, aangesien daar ‘n definitiewe hoeveelheid druppels in die water op enige planeet is. Wat ek sê is dat niks ooit jou nadelig kan affekteer nie behalwe kennis en dit sal jou altyd help, selfs al moet jy of iemand weer leer of onthou, wat sommige lesse is. Niks keer die bestendige verbetering van Die Self nie, selfs al leer sommiges vinniger as ander .... Soos ek vroeër gesê het, die lewe is nie ‘n wedren of ‘n kompetisie nie. En dit is iets wat te veel mense weer moet leer maar hulle Ego’s is so broos, dat hulle voel hulle moet beter wees as ander rondom hulle.

“Die ware naam van die spel, as mens nou ‘n uitdrukking wil gebruik, is samewerking, nie kompetisie nie ... Die lewe is ‘n span sport, as jy wil, nie ‘n solo gebeurtenis nie... Om die lewe as ‘n solo gebeurtenis te behandel lei tot eensaamheid, ellende en selfsugtigheid, maar as mens dit behandel as ‘n span gebeurtenis, dan word dit ‘n partytjie! Of ten minste kan dit ‘n partytjie word en dit behoort die doelwit te wees.”

“Jy laat dit alles so lieflik klink, my skattebol Sarah, maar dan het jy altyd daai vaardigheid gehad. Daar is nie ‘n slegte been in jou lyf nie...”

Sy het haarself op en af bekyk en geglimlag, “Daar is geen bene in hierdie lyf nie!”

“Nee, nie nou meer nie, maar jy weet wat ek bedoel.”

“Ja, dankie, Willy. Jyself is nie so sleg nie. Jy was ‘n goeie man in moeilike omstandighede. Ek dink ons het ons beste gegee vir mekaar en ons dogter.”

“Of dit nou ons opvoeding was of haar persoonlikheid, of miskien albei, Becky het heel goed uitgedraai. Elk geval, genoeg van hierdie Wedersydse Admirasie Samelewing vergadering, ek sluit dit nou af. Ek is nie gewoond aan lof nie, ek kan dit nie vat nie.”

“Nee, ek weet wat jy bedoel ... Om ‘n kompliment uit ‘n Walliese man uit te kry is om ‘n tand te probeer trek met eetstokkies!”

“Was ek so onoplettend, Sarah skat? Ek het nie bedoel om te wees nie ... nog iets op my lys om oor spyt te wees...”

“Dit was nie net jy nie. Dis net die manier hoe mense was. Ons was almal te besig om ‘n harde lewe te leef. Moenie daaroor bekommer nie, Willy, ek weet dat ek soms ook by jou geneul het.”

“Nie te veel nie en ek het die dalk verdien. Ten minste kon ek uitkom en selfs kroeg toe gaan, maar daardie kothuis het jou tronk geword ... en ek het dit geweet maar gemaak asof ek nie het nie omdat dit my gepas het. Dit was selfsugtig van my en ek is so jammer daaroor nou.”

“Moenie daaroor bekommer nie, Willy. Dit is alles agter ons nou. Jy sal dit nie nou aan my kan doen nie, selfs al wil jy, maar dit beteken nie dat ek nie sal toelaat dat dit weer met my gebeur in ‘n ander reïnkarnasie nie. Die lewe is snaaks op daardie manier.”

“As jy so sê my bokkie. Sal ons aan beweeg?”

“Seker, as jy reg is. Waarheen wil jy nou gaan?”

“Ek weet nie ... Huis toe, dink ek?”

“Huis toe... reg so. Wil jy in die dorp woon of weer in die berge?”

“Het jy nie alreeds ‘n plek waar jy woon nie?”

“Um, wel, dis moeilik om te verduidelik...” Sy het gesien Willy se gesig wys ‘n innerlike onrus en het geraai waaroor dit gaan. “Nee, dis nie dit nie. Ek het nie met enigiemand anders gebly nie – daar is geen slegte verrassings wat op jou wag nie! Dis net dat ons nie huise nodig het nie, net soos ons nie liggame nodig het nie.

“Dink daaroor. Hoekom bly mense in huise?”

“Wel, dis normaal, is dit nie?”

“Ja, maar hulle soek skuiling, privaatheid en sekuriteit. Maar ons het nie skuiling nodig teen die weer nie omdat ons niks het om te verskuil nie en die weer is wat ons dit self maak. Ons het nie privaatheid nodig nie omdat ons nie liggame het nie, en in elk geval, as iemand sien jy wil alleen wees, dan los almal jou alleen – of meeste sal ... en sekuriteit? Ons het nie enigiets wat gesteel kan word nie...”

“Ja, ek sien.”

“Met dit gesê, is daar baie mense wat steeds daarvan hou om in iets bly. Die lewe op Die Oppervlakte is blykbaar diep ingewortel in meeste mense. So, wat sal dit wees, binne of buite die stadsmure?”

“Die stad waar ons voorheen was?”

“Die Stad van Tussenwêreld? Ja, as jy sou wou.”

“Sal dit nie moeilik wees om iewers blyplek te kry op sulke kort kennisgewing nie?”

“Nee, ons gaan net die stad effens groter maak en ons huis daar in sit, of die toring effens hoër maak en ons woonstel daarbinne vestig of bo-op. Waarvan jy ookal hou. Of ons kan by die herberg bly terwyl ons daaroor dink.”

“Ja, dis ‘n idee. Ons het nooit regtig op iets gewag nie, nè? Ons het net een keer in ‘n hotel gebly ... daardie week van ons wittebrood in Rhyl. En tog toe ons eers getroud is wou ek so graag vir jou ‘n Dame se lewe van luukses gee, Sarah. Dit het net nie so uitgewerk nie ... Ek is jammer my skat, so jammer.” Trane het oor sy wange gerol. Sarah het nader geskuif en haar arms om hom gesit.

“Ek weet dit nou, en ek het dit toe geweet. Ek het geweet waarvoor ek myself inlaat en ek het dit willens en wetens toegelaat omdat ek lief is vir jou en jou nog steeds lief het. Jy was altyd die dromer, nie ek nie, Willy Jones!”

“Jy was my rots, Sarah.”

“En jy myne.”

“Kom laat ons sien of daar ‘n kamer in die herberg is.”

Willy het sy kop teruggetrek om sy vrou beter te kan sien, “Nou spot jy nè?”

“Ja.”

“Omdat daar sal wees, nè?”

“Ja. Jy begin verstaan.”

“Sal ons ou drinkebroers daar wees?”

“Hulle kan wees...”

“... as ons wil hê hulle moet.”

“Ja,” het sy gesê terwyl sy op die perd klim. “Kom aan, Willy, hier gaan ons weer, kyk of jy my hierdie keer kan wen.” En sy het weggejaag met die honde rondom haar.

“Wag vir my! Dis nie regverdig nie! Ek weet nie waar Tussenwêreld Stad is nie! Ek kan nie wen nie!” Hy het gekyk hoe Sarah na hom toe draai. Sy het hardop gelag en gelyk soos in haar twintigs en was aangetrek soos ‘n meisie in die Vyftiende Eeu. Hy was nie heeltemal seker nie maar hy was nogal oortuig dat sy net ‘n paar oomblikke terug nog haar Twintigste Eeu klere gedra het.

Hulle het gery en gelag vir myle, of was dit minute? Willy kon nie seker wees nie. Dit het gevoel dat elke keer wat hy probeer het om tyd vas te stel het dit beweeg. Hy het so hard probeer om in ‘n liniêre patroon te dink, maar hy kon nie. Elke keer dat hy gedink het hy het ‘n vaste konsep, het dit voel asof dit tussen sy vingers uitspat soos jellie in ‘n stywe vuis.

Toe hy opkyk uit sy oorpeinsings het Sarah om ‘n soom van die twee berge gery en ‘n vrees om alleen te wees in hierdie vreemde land het hom vasgegryp. Hy het sy perd aangehits en, homself by sy vrou se sy bevind. Sy het buite sig gestop en vir hom gewag, maar voor haar was die groot, pienkerige voorste steen muur van Tussenwêreld Stad.

‘n Vlag, ‘n vlaggie eintlik, het Willie gedink, het in die briesie gewaai bo-op ‘n ronde toring binne die mure.

“Sjoe! Dis nog mooier was wat ek onthou,” het hy gemompel.

“Goed so,” het Sara geantwoord.

“Ek onthou nie die pienk nie.”

“Nie? O, wel ons kan dit verander...”

“Nee, ek hou daarvan so .... dit laat dit meer soos ‘n komiese boek kasteel lyk ... geen disrespek nie. Meer soos Camelot in die tekenprente as Camelot ...”

“Was daar ‘n Camelot?”

“Ek weet nie maar as daar was, sou ek dink dit het meer gelyk soos Caerphilly Kasteel. Ek hou daarvan, laat ons in gaan. Nou kan ek jou wen tot by die hekke!”

Willy het by die moot gearriveer voor Sarah maar hy het geweet dat sy hom laat wen het. Hy het opgekyk na die gekrenalleerde hoekvestings bo die ophaalbrug en drie mans gesien wat veronderstel is om wagte te wees, wat afkyk na hom. Hy het nogal skaapagtig na Sarah gedraai.

“Wag! Eienaar William Jones en sy vrou, Sarah Jones, vra toegang tot die Stad van Tussenwêreld.”

“Goeie dag, mevrou! Hoekom vra u so iets onaangekondig?”

“Ons het ver gereis en soek skuiling vir ‘n paar dae.”

Een wag het verdwyn terwyl die ander twee nog afstaar na die twee nuwe aankomelinge. ‘n Minuut later het die derde man teruggekom. “U navraag vir skuiling is toegestaan. Wag asseblief terwyl ons toegang gee” en daarmee kon kettings gehoor word, wat Willy se perd op sy agterpote laat staan het, terwyl die ophaalbrug laat sak is. Toe dit halfpad was kon hulle sien die hek word ook gelig. Willy het na Sarah geglimlag asof hy ‘n rol in ‘n fliek geniet.

Toe dit heeltemal oop was, het hulle oor die ophaalbrug getrippel en die salute erken van die wagte daarbinne. “Hierdie kant, Meneer,” het Sarah lighartig gesê en vorentoe beweeg. Toe hulle die perde buite die herberg wat hulle voorheen besoek het, intrek het dieselfde eienaar haastig uitgekom om hulle te groet.

“Dis lieflik om julle weer te sien, Meneer en Mevrou! Ek het die mooiste kamer as enige ander plek in die stad, as dit u goedkeuring sou dra. Laat my seun toe om na u perde om te sien. Seun! Die perde, en lyk asof jy wil!”

Willy en Sarah het afgeklim en die eienaar na binne gevolg. “Dit was ‘n lieflike dag, eienaar,” het Willy gesê asof hy in die ding is.

“Dit was, Meneer. Inderdaad dit was. Sal ons u goeters laat opneem na ons mooiste kamer?”

Willy het na Sarah gekyk, onbewus dat hulle ‘goeters’ gehad het om op te neem.

“Ja, eienaar. Asseblief maar vra u seun om versigtig te wees daarmee. Die trommels het sentimentele waarde vir ons. Hulle was in my man se familie vir baie generasies.” Willy het na Sarah gekyk met ‘n oop mond.

“Sekerlik, Mevrou. Sit asseblief, sou dit u plesier. Haai, julle klomp. Saggies nou of ek gee julle niks meer bier nie! Ons het ‘n regte edelman en sy vrou hier en hulle wil nie na julle vuiltaal luister nie!”

Willie het agter hom gekyk en ses manne gesien wat drink by ‘n tafel, wie hy aangeneem het was dieselfde manne wat voorheen daar was. Sarah het net geglimlag na hom en hom beduie om oorkant haar te gaan sit. “Het u enigiets nodig, my skat?” het sy gevra.

“Ek sal nou kan moor vir ‘n Ploegman Noenmaal en ‘n pint bitter,” het hy geantwoord. “Al daardie geryery het my nogal honger en dors gemaak. Sarah het vinnig in sy oë gekyk maar dit was genoeg om haar boodskap oor te dra. Sy het die bestelling geplaas by hul gasheer.

“Daardie geryery het my nie regtig honger of dors gemaak nie, nè?”

“Nee,” het sy geglimlag, “jy het. Jy het aanvaar jy moet honger en dors voel ... of dit was ‘n verskoning wat jy kan gebruik omdat jy ‘n bier wou hê en iets om te eet. Dit maak in elk geval nie saak nie.”

“Wel, wat was dit oor ons bagasie? En watter ‘goeters’?”

“O, dit? Ek het toegegee, soos met jou. Hy het verwag dat ons bagasie sal hê, so ek het besluit om hom nie teleur te stel nie. Ek het nie nodig gehad nie, maar dit laat hom beter voel ... op dieselfde manier wat eet en drink jou sal laat beter voel.

“Of om meer akkuraat te wees, dit sal nie, dit sal die leë satisfaksie skep wat koop voortbring. Dit hou vir ‘n paar ure of dae en dan moet jy dit weer doen. Soos om elke aand dronk te word ... vroeër of later, word daar gehoop, sal mens die algehele nutteloosheid ontdek en die oorsaak reg maak sodat jy .... um .... sodat mens kan aangaan met jou regte lewe.”

“Wat is...?”

“Wat is om te leer, om kennis te versamel en daardie kennis ten goede te gebruik deur ander te help. Wysheid en altruïsme, in twee konsepte, as jy wil. As jy geen kennis het nie, sal jou begeerte om te help of Altruïsties te wees dalk skadelik wees. Jy kan dalk meer skade aanrig as hulp gee ... EN deur goed te doen verbeter jy jou Karma, en daardeur help jy jouself!”

“Wen, wen!” het hy gesê, alreeds oortuig maar wil nie ou mantra weer hoor nie. Om dit te hoor laat hom steeds ongemaklik voel diep binne hom, al weet hy dit is waar. “Ja, Ek stem saam met jou, maar dit val nie so maklik van my tong af soos van joune nie. Ek is nog nie gereed om te klink soos Hari Krishna nie.”

“Ek weet jy is nie, maar jy het alreeds die hoogste hekkies oorgespring. Jy glo daarin en jy leef dit – min of meer – maar jy is nog nie voorberei om daaruit te kom en dit aan enigeen te erken behalwe aan my nie.”

Hy het opgekyk na haar oor die tafel, sy lippe saamgepers en besef dat hy dit gedoen het en afgekyk na sy hande. Sy kon hom altyd soos ‘n boek lees, selfs voor sy oorlede is. Hy was dankbaar toe die gasvrou hulle nader met sy kos en bier. “Wil jy iets hê, my skat?” het hy gevra en dadelik weer soos ‘n sot gevoel.

Sarah het geglimlag. “Ja, reg so, ek sal ‘n kaas toebroodjie neem met ‘n glas water om jou geselskap te hou. Dankie.” Die gasvrou, ‘n groot joviale vrou, van so vyftig jaar of so, in ‘n rowwe rok en wit voorskoot het ‘n klein buiging gemaak, breed geglimlag en op haar hakke omgedraai. “Sal nie lank neem nie, Mevrou.” Sy het amper dadelik teruggekom en haar ware voor Sarah neergesit. “Geniet u ete. Skree as u my nodig het. Ek sal net agter daardie muur in die kombuis wees.”

“Jy het nie nodig gehad om dit te doen net om my te plesier nie, Sarah, maar dankie. Die vreemde ding is dat ek nie regtig meer honger is nie.”

“Dis nie regtig so vreemd nie. Wat is regtig vreemd sou wees is as jy nie die bier ook wou drink nie,” het sy met ‘n bose glimlag gesê.

“O, ek kan nog plek vind daarvoor,”: het hy gelag, saam gespeel, maar besef dat hy eintlik ook nie regtig lus het daarvoor nie. Hy het ‘n groot sluk geneem en sy lippe gelek. “Mmmm. Nektar.”

“Weg is jy!” Willy het weer afgekyk, haar blik vermy, en was verras om te sien dat Sarah se bord leeg was behalwe vir ‘n paar krummels. Hy het opgekyk en gesien sy kyk vir hom en het geglimlag, sy het haar kop gekantel en terug geglimlag. Almal was gelukkig – hulle het almal gekry wat hulle wou hê. Willy het ‘n hap kaas geneem en die res weggewens, maar hy was nog steeds verras om dit voor sy oë te sien verdwyn.

Sarah het saggies hande geklap en ‘Wel gedaan’ met haar mond gewys.

“Ok, as ons nie baie gaan eet en drink nie, wat gaan ons dan doen? Wil by boontoe gaan?”

“Willy Jones! Wat stel jy voor?” het sy gemaak asof sy aanstoot neem.

“Nee, nee! Ek het dit nie so bedo...,” maar het haar sien lag. “Ek reken ons is nog getroud, nè? Doen mense, er... gebeur daai soort van ding hier?”

“Ja, dit gebeur nog, maar ons het nie liggame nie en ons het nie nodig om te voort te bring nie. Die ding is dat nie almal dit besef nie so hulle gaan aan soos wat hulle op Die Oppervlakte aan gegaan het. Dis dieselfde as eet en drink. Indien jy naby iemand wil wees, is daar ander maniere om dit te doen, soos dit sou gebeur as jy sou liefde maak op Die Oppervlakte.

“Ons kan weer daaroor praat, as jy wil, maar basies is dit meer ‘n samesyn of aanraking van siele as die liggame ... Dis soos die gevoel wat jy kry wanneer jy iemand ontmoet en jy hou dadelik van die persoon of nie, soos die geval mag wees. Die gevoel word voortgebring deur jou nie-fisiese liggame wat raak en dan binne of buite harmonie is.”

“Iets anders het my gepla...” Sarah het ‘n effense knik van bemoediging gegee. “Wel, kom ons sê dit was ‘n herberg met tien kamers en dit was vol. Dan kom jy en verander dit in ‘n elf kamer herberg, sal die eienaar nie agterkom nie? Of is hulle aandadig?”

“Nee nie aandadig nie, maar hy en sy vrou sal bewus wees van die verandering, al is dit baie raar die geval.”

“Wel, ek verstaan dan nie.”

“Nee, dit is moeilik, maar het te doen met parallelle bestaan, wêrelde of heelalle, wat jy dit ookal wil noem. Hier en nou het die herberg altyd elf kamers gehad maar in ‘n ander bestaan, het dit, of een baie soos hierdie een, dalk vyf kamers. As die eienaar in die ‘oggend’ wakker word en sy hotel het net vyf kamers, sal hy dalk dink dat hy mal geword het.

“Met dit gesê, daar is mense, of Siele, wat weet van parallelle bestaan en ons kan maklik tussen hulle beweeg, maar hulle verstaan Die Waarheid, en is nie toegesluit in hulle eie gelowe nie. Dis soos die storie oor die olifante...”

“Herinner my...”

“Wel, ‘n man kniehalter ‘n baba olifant in a diep spel sodat hy nie kan wegloop nie. Die baba olifant leer dat om te probeer vry kom en vlug is futiel en so hou hy op probeer. Maar later, wanneer die olifant vyf ton weeg en maklik kan vry kom, probeer hy nie omdat hy ‘alreeds weet’ – hy het alreeds geleer – dat dit onmoontlik is.

“Mense glo nie in parallelle bestaan nie, hulle word nie geleer op Die Oppervlak nie, of nie op ‘n breë skaal nie, so hulle kan dit nie insien nie.

“As ons hierdie, kom ons noem dit ‘n elf-kamer bestaan verlaat sonder om ons rekening te betaal, sal hierdie eienaar ons daarvoor onthou, maar ‘dieselfde’ eienaar van die vyf-kamer bestaan sal nie weet wat hier gebeur het nie ... of miskien weet, of vaagweg onthou of ‘n ‘irrasionele’ wantroue hê teenoor ons.

“Ten minste vir my. Iemand moet verder wees as ek en sal ten minste kan uitmaak en iemand se vlak van bereiking kan sien deur die persoon se Aura. Ek leer nog oor hierdie goed in die skool – omdat ek nie aan ‘n beter woord kan dink nie.”

“Ja, ek sien, het die blinde man gesê. Dis baie om in te neem, is dit nie?”

“Ja, dit is, maar dit is die minste van jou bekommernisse ... Jy, en almal anders, het al die tyd in die wêreld om dit uit te werk. Kom aan, laat ons na ons kamer te gaan en dan wys ek jou wat ek bedoel het met aanraking.”

Willy het sy oë versigtig oopgemaak en skreefoog na die plafon gekyk. Hy het op ‘n bed gelê, vermoedelik in sy hotelkamer, so hy het na links gekyk met ‘n bietjie meer selfvertroue net om te sien hoe Sarah langs hom lê op een elmboog met ‘n groot glimlag.

“Goeie more, my bok. Het hy lekker geslaap?” het hy gevra.

“Ja, mens kan dit so noem. Het jy?”

“Wat bedoel jy met “Mens kan dit so noem?” Slaap ons dan ook nie meer nie?”

“Het jy geslaap?”

“Ja, ek dink ek het ... of het ek nie?”

“Jy’t ‘n gewoonte nageboots. Ons het nie liggame wat slaap nodig het nie, al sal ons gedagtes voordeel trek uit rus .... maar dit skakel nie af nie. Slaap is hier meer soos meditasie, maar jou gedagtes weet dit dalk nog nie, so jy sal dalk nog dink jy het slaap nodig. Dis hoekom ek gevra het of jy dink jy het geslaap.”

“Wel, dit het gevoel ... Ek voel asof ek geslaap het, maar as ek nie het nie, wat het ek dan gedoen?”

“Het jy gedroom?”

“Ek kan nie onthou nie ... moes ek?”

“Jy sal eendag, maar dan, eendag sal jy ook nie nodig hê om te slaap soos ons dit ken nie. Die transisie periode is eners vir meeste mense, maar nie presies dieselfde nie. Dis interessant vir my om te sien hoe jy dinge hanteer tydens die transisie. Ek bedoel, ek het dit in die skool geleer, maar ek werk nie in die area van die kondisie van die onlangse afgestorwenes nie.”

“Jy laat my klink soos ‘n eksemplaar .... ‘n laboratorium rot.”

“Ja, ek weet ... Jammer daaroor, maar ek het nie gedink jy sou omgee nie.”

“Nee, ek gee nie regtig om nie ... Ek is gelukkig om ‘n onderwyser te hê wat ek so goed ken om my te help.”

“Dankie, maar daar is altyd iemand om almal te help. As dit nie ek was nie, kon dit iemand anders gewees het wat jy geken het, iewers ontmoet het of van gehoor het.”

“So, wat het ons gisteraand gedoen?”

“Nie baie goed vir ‘n dame se ego nie, nè?”

“Jammer, ek het nie bedoel ... Ek bedoel, ek het nie bedoel dat ... Ek het bedoel ... O, Hemel! Ek nou nie meer wat ek bedoel het nie!”

“Moenie bekommer nie, Willy man, ek speel net met jou! Ek dink dat jy baie prosessering gehad het om te doen, so ons het iewers stil gevind waar jy jouself afgesluit het en in meditasie ingegaan het, as jy wil, om sin te maak uit die dinge wat jy onlangs ervaar het. Dis al en ek het by jou gebly om na jou om te sien ingeval jy dalk vrae het, wat jy nie gehad het nie.

“Jy het voorheen hier gebly – almal het – maar na ‘n tyd op Die Oppervlakte, vergeet meeste wat ons hier geweet het ... of, ten minste, meeste mense vergeet. Sommiges word op Die Oppervlakte gebore en alles kom terug na hulle toe. Dan, wanneer hulle terugkom hiernatoe, moet jou gedagtes sommige van die funksies wat dit op Die Oppervlakte gehad het opsy stoot en Die Waarheid moet weer geleer word. Realiteit.

